6. aðalfundur félagsins Alnæmisbörn 

var haldinn fimmtudaginn 18. mars 2010 í Orkugarði Grensásvegi 9, Reykjavík og var settur kl. 16:30
Dagskrá: 

1. Aðalfundarstörf – dagskrá skv. lögum félagsins

1. Ingibjörg R. Guðlaugsdóttir, formaður félagsins, setti fund.
2. Hjalti Franzson var kosinn fundarstjóri og Halldór Ármannsson ritari.
3. Skýrslu stjórnar var dreift en hana flutti Ingibjörg R. Guðlaugsdóttir formaður. Fram kom að meðlimir væru 79, í stjórn væru Ingibjörg R. Guðlaugsdóttir formaður, Hildur Gestsdóttir varaformaður, Ásdís Ólafsdóttir gjaldkeri, Sigurlaug Hauksdóttir ritari og Lárus Valgarðsson, Ragna Karlsdóttir og Sigríður Baldursdóttir meðstjórnendur. Ellefu stjórnarfundir voru haldnir á starfsárinu og rædd málefni á borð við samstarf við Candle Light Foundationn, fjármál félagsins og mögulega fjáröflun. Alnæmisbörn greiða ekki lengur leigu fyrir húsnæði CLF og aðeins þær skólastúlkur, sem þegar hafa hafið nám njóta nú styrkja og mun þeim fækka úr tuttugu og fimm 2009 í tuttugu og eina 2010 og sautján 2011. Fé sem safnað hafði verið til verkefnisins „Gefðu skjól“ rann til Mother Child/alive verkefnisins í Norður Uganda. Þá komu Alnæmisbörn að alþjóðlega 16 daga átakinu gegn kynbundnu ofbeldi, 25. nóvember til 10. desember 2009. 
Þá var flutt yfirlit um starfsemi Candle Light Foundation og kom m.a. fram að 121 stúlka naut styrkja frá CLF 2009 og Smálánasjóður CLF skilaði tekjuafgangi 2009. Einnig kom fram að land í eigu CLF hafði verið notað til ræktunar á grænmeti til sjálfbærrar nýtingar og sölu.

4. Ingibjörg R. Guðlaugsdóttir  lagði fram reikninga félagsins. Fram kom á rekstrarreikningi að rekstrartap ársins var tæpar 400 þúsund krónur, en á efnahagsreikningi að órráðstafaður tekjuafgangur væri um 700 þúsund krónur. Til að standa straum af skuldbindingu vegna skólastyrkja þarf félagið að hafa rúmlega 500 þúsund krónur árlegar tekjur umfram félagsgjöld og styrki félagsmanna. Tekjur félagsins 2009 samanstóðu af félagsgjöldum, styrkjum og tekjum af sölu á notuðum barnafötum. Þá kom fram að í Kertasjóði Alnæmisbarna væru nú um 280 þúsund krónur og að stjórn Alnæmisbarna hafi ákveðið að fé úr sjóðnum yrði nýtt í rekstur CLF ef þörf krefði. 
5. Ingibjörg R. Guðlaugsdóttir, formaður, skýrði frá starfsáætlun næsta árs. Starfsemin mun fyrst og fremst miðast að því að afla fjár til þess að sinna skuldindingum um skólastyrki. Í því skyni verður leitað leiða til að afla nýrra styrktaraðila og félagsmanna, m.a. hvort áhugi sé á því meðal styrktaraðila að greiða skólastyrki til ákveðinna stúlkna. Þá er í bígerð sala á brauði og kökum í Kringlunni að vori og barnafötum í Kolaportinu að hausti. Þá verður lögð áhersla á kynningu Alnæmisbarna og CLF á árinu.
6. Kosning stjórnar og skoðunarmanna reikninga. Hildur Gestsdóttir, Ragna Karlsdóttir og Sigurlaug Hauksdóttir áttu að ganga úr stjórn en samþykktu allar að sitja áfram. Guðrún Aðalsteinsdóttir hafði áður beðist undan endurkjöri sem skoðunarmaður reikninga og var María J. Gunnarsdóttir kjörin í hennar stað og verður skoðunarmaður reikninga ásamt  Halldóru Karlsdóttur.
7. Undir liðnum „Önnur mál“  brýndi Hildur Gestsdóttir félagsmenn til dáða vegna brauð- og kökusölu í Kringlunni laugardaginn 20. mars frá kl. 10:00. Benti hún á að „Hnallþórur“ seldust best.

Fundi var slitið kl. 17:10
